
Upphaf starfstíma stjórnar

Í upphafi starfstíma þarf að ljúka
starfsárinu og hefja um leið
undirbúining fyrir næsta keppnistímabil.
Eins og síðustu ár var ákveðið að halda
áfram vinnu við það að efla og þróa
skautahlaup á Íslandi.
Einnig var ákveðið að setja ríka áherslu
á afreksmál og greina vel í hvaða
verkefni afreksstyrkir eru nýttir.

Að skipta með sér verkum
Kynna sér reglur ÍSS og ISU
sem og siðareglur
Formenn nefnda skipaðir
ásamt áheyrnarfulltrúum
Fastur fundartími settur
mánaðarlega

Fyrstu verkefni kjörinnar stjórnar

Nefndir ÍSS

Við fórum inn í nýtt starfsár með
nýja formenn í nokkrum nefndum.
Það er alltaf ákveðin
lærdómskúrfa sem fylgir því að
taka að sér nýtt og veigameira
verkefni. Með samvinnu nefnda og
stjórnar hefur tekist að halda utan
um öll mikilvægustu málefnin en
einnig hafa nefndir kynnt ný og
metnaðarfull verkefni.



AfreksmálAfreksmál
Vinna með fagteymi og heilbrigðisteymi ÍSS
er einn mikilvægasti þátturinn í afreksstarfinu.
ÍSS hefur unnið áfram með Sólveigu Dröfn
Andrésdóttur, sjúkraþjálfara, og Júlíu
Grétarsdóttur, markþjálfa. Auk þess hafa verið
fengnir sérfræðingar inn í margvíslega kennslu,
svo sem sálfræðingar og næringarfræðingar.

Síðasta ár höfðum við unnið náið með starfsfólki ÍSÍ við það að
finna réttan farveg og í raun kynna betur fyrir þeim hvað felst í því að
vera afreksskautari, hvar og hvernig lágmörgum er náð og hvað
framhaldið ber í skauti sér. Eftir lækkun á styrkjum 2023 og 2024 var
sem betur fer í lok árs 2024 viðbót við styrkveitingu frá afrekssjóði
ÍSÍ. Einnig gleður það okkur mjög að styrkveitingar fyrir árið 2025
eru talsvert hærri en áður hefur verið og með meiri sveigjanleika í
ráðstöfun styrksins.
Við höldum þó áfram að vinna afreksstarfið í samræmi við það
fjármagn sem við höfum hverju sinni, á meðan passað er upp á gæði
starfsins og að peningum sé varið á réttum stöðum.

Afreksstjóri vinnur náið með Afreksnefnd ÍSS,
sem og öðrum nefndum sem koma að vinnu
við utanumhald afreksskautara á Íslandi.
Verkefnin eru margvísleg og mörg en hafa öll
það að markmiði að efla frekar afrkesskautarana
okkar og styðja við þá eins og best er á kosið. 
Í byrjun tímabils fóru afreksæfingabúðir fram
sem og undirbúningur fyrir alþjóðlega
mótaþátttöku. Afreksstjóri hefur yfirumsjón
með þessum verkefnum og fylgir þeim eftir.

ÍSS starfar samkvæmt Afreksstefnu sinni sem
samþykkt er á skautaþingi ár hvert og gildir í
tvö ár í senn. Er þetta skilyrði frá ÍSÍ og
Afrekssjóði ÍSÍ sem þarf að uppfylla til þess að
sækja styrki í sjóðinn. Skautasambandið getur
ekki haldið út afreksstarfi sínu nema með hjálp
þessara styrkja. 



Seinni æfingabúðir tímabilsins fóru fram í beinu framhaldi af Íslandsmeistaramótinu. Þar taka þátt
skautarar úr Senior, Junior og Advanced Novice. 
Að þessu sinni fengum við til okkar Ashley Wagner sem gestaþjálfara. Ashley er okkur flestum vel
kunnug sem fyrrum Ólympíukeppandi á listskautum fyrir Bandaríkin. Hún hefur eftir að keppnisferli
sínum lauk unnið ötult starf fyrir Bandaríska skautasambandið ásamt því að hafa menntað sig í
íþróttasálfræði. 
Við nýttum tækifærið og fengum Ashley til þess að vera, auk æfingabúðanna, með fræðslu fyrir
þjálfara, foreldra og yngri iðkendur. Frábært að fá góðar viðtökur við þessari fræðslu.

Í maí 2024 fór fram fyrsta heimsókn gestaþjálfara
í gegnum ISU Visiting Coach Development
Program. Barbara Luoni, frá Ítlaíu, kom til okkar og
var með þjálfaranámskeið. Skauturumí efstu
keppnisflokkum var boðið að taka þátt og vera
þjálfurunum til aðstoðar á námskeiðinu. Yfir
þriggja daga tímabil fór framskautaþjálfun og afís
kennsla. Verkefnið heldur áfram og er von á
annarri heimsókn frá Barbara í maí 2025.
Sumaræfingabúðir ÍSS voru haldnar í Egilshöll í
Reykjavík í júní. Keppendum í flokki Basic Novice
var einnig boðin þátttaka.
Við fengum til okkar Jeffrey DiGregorio,
þaulreyndan þjálfara, til þess að stjórna
æfingabúðunum. Það var mikil ánægja með hans
nálgun í þjálfun bæði meðal skautara og íslensku
þjálfaranna. Einnig var metnaðarfull afís þjálfun og
fræðsla.



Skautapar íSkautapar í
fyrsta sinn aðfyrsta sinn að
keppa fyrir Íslandkeppa fyrir Ísland

ÍSS tilkynnti með stolti að Júlía Sylvía
Gunnarsdóttir og Manuel Piazza myndu
keppa fyrst allra í parakeppni fyrir
Íslands hönd.
Júlía Sylvía hefur keppt fyrir Ísland allan
sinn feril sem einstaklingsskautari. Hún
náði mjög góðum árangi. Manuel er frá
Ortisei á Ítalíu og hefur hingað til keppt
fyrir Ítalíu í paraskautun.

Júlía og Manuel æfa í afreksmiðstöð ISU
í Bergamo, Ítalíu, undir handleiðslu
Rosanna Murante og Ondrej Hotarek. En
hafa einnig æft á Íslandi undir stjórn
Benjamin Naggiar, yfirþjálfara Fjölnis.
Frammistaða þeirra og framför hefur
farið fram úr öllum björtustu vonum. Á
fyrsta alþjóðlega mótinu þeirra saman
náðu þau lágmörkum inn á
Evrópumeistaramót og kepptu þau í
Tallin fyrir Íslands hönd.



Dómarar og tæknifólk

Efling og menntun dómara og tæknifólks frá
Íslandi er mikilvæg. Við erum heppin að eiga
starfsfólk með góða menntun og það er
mikilvægt að við eigum þar fólk með
alþjóðleg réttindi. Reynsla starfsfólksins
hefur mikið að segja varðandi
áframhaldandi menntun þeirra og mun ÍSS
halda áfram að styðja okkar starfsfólk á
þeirra sviði með því að veita þeim tækifæri
bæði á íslenskum mótum sem og erlendum
mótum.
Það hefur verið stefna ÍSS að senda dómara
með íslenskum skauturum á erlend mót sem
bæði styrkir stöðu dómara sem og
skautaranna okkar.
ÍSS vinnur áfram að frekari framþróun
starfsfólks í þeirra störfum og vonumst við
til þess að á næstu árum munu fleiri bætast í
hóp þeirra sem hafa alþjóðleg réttindi.

Haldið var árlegt námskeið fyrir dómara
og tæknifólk, bæði nýliða og lengra
komna, í ágúst. Náði námskeiðið yfir
tvær helgar og nýttum við þekkingu
okkar íslensku sérfræðinga til þess að
leiðbeina á námskeiðinu ásamt því að
Raoul LeBlanc kom og kenndi með
þeim.
Katla Rún Ísfeld fór til Frankfurt í sitt
fyrsta sinn og þreytti próf til alþjóðlegra
réttinda sem DRO. Katla Rún er núna
annar DRO á Íslandi með alþjóðleg
réttindi.



Skautari ársinsSkautari ársins
Júlía Sylvía Gunnarsdóttir var valin
skautakona ársins 2024. Þetta er í
annað sinn sem hún hlýtur titilinn.
Fyrri hluta ársins keppti Júlía Sylvía í
flokki Senior Women. Hún byrjaði árið
með keppni á RIG en þar varð hún
fyrsti íslenski skautarinn til þess að
vinna sér inn gullverðlaun á alþjóðlegu
móti í fullorðinsflokki. 
Síðar á önninni keppti hún á
Norðurlandamótinu. Þar hafnaði hún í
9. sæti með 120.98 stig sem eru
hæstu stig sem íslenskur skautari hefur
fengið á Norðurlandamóti.
Á vormánuðum vatt hún kvæði sínu í
kross og fór í prufu sem paraskautari.
Hún skautar núna með Manuel Piazza.
Þau eru fyrsta parið sem keppir fyrir
Ísland og Júlía Sylvía fyrsti
Íslendingurinn sem keppir í
paraskautun.



SkautaparSkautapar
ársinsársins

Júlía Sylvía Gunnarsdóttir og Manuel Piazza eru skautapar ársins 2024. Þetta er í
fyrsta sinn sem þessi nafnbót er tilnefnd. Júlía Sylvía (19) og Manuel (25) sem er frá
Ortisei, Ítalíu, byrjuðu að skauta saman í júní sl. og eru nú búsett í Bergamo á Ítalíu
þar sem þau æfa í Afreksmiðstöð Alþjóðlega skautasambandsins. 

Parið keppti á sínu fyrsta móti 16.-17. nóvember sl. á NRW Trophy í Dortmund í
Þýskalandi þar sem þau höfnuðu í 3. sæti með heildareinkunnina 140.50. Árangurinn
skilaði þeim þátttökurétti á Evrópumeistaramóti í parakeppni með tæknieinkunnina
75.81. Ásamt því að þau fengu fyrstu verðlaun sem íslenskt par fær á alþjóðlegu móti.
Þann 20.-21. nóvember kepptu þau á PGE Warsaw Cup þar sem þau lentu í 12. sæti
með 129.35 stig.

Þau eru Íslandsmeistarar í Senior
Pairs, fyrsta parið sem keppir á
Íslandsmeistaramóti.
Þáttaka þeirra markaði merkileg
skil í íslenski skautasögu þar sem
þau eru fyrsta parið til að keppa
fyrir Íslands hönd á erlendri
grundu og til að vinna til
bronsverðlauna á alþjóðlegu móti
og vinna sér inn þáttökurétt á
Evrópumeistaramóti í parakeppni
á skautum.



Mótahald

Mótanefnd sá um eftirlit á mótsstað á ÍSS
mótum, líkt og fyrri ár, ásamt því að vinna úr
mótsstjóra- og yfirdómaraskýrslum allra
móta. Starf nefndarinnar er yfirgripsmikið
og krefst samvinnu margra aðila.
ÍSS skipulagði á þessu tímabili fjögur mót

Haustmót
Northern Lights Trophy 2024
Íslandsmót
Vormót

Bikarmótaröð ÍSS
Bikarmótaröð ÍSS fór nú fram í sjötta sinn.
Að þessu sinni voru það Haustmót,
Íslandsmót og Vormót sem voru hluti að
bikarmótaröðinni..
Að Vormóti loknu voru Bikarmeistarar ÍSS
krýndir í verðlaunaafhendingu.

Bikarmeistarar Skautasambands Íslands
2025 er Fjölnir listskautadeild.

Íslandsmeistarar 2024

Advanced Novice: 
Elín Katla Sveinbjörnsdóttir

Junior Women: 
Sædís Heba Guðmundsdóttir

Senior Women: 
Lena Rut Ásgeirsdóttir

Senior Pair: 
Júlía Sylvía Gunnarsdóttir &
Manuel Piazza

Íslandsmeistaramót ÍSS 2024 fór fram í
Skautahöllinni í Egilhöll í nóvember.
Mótið fór vel fram.

Stigatafla Bikarmótaraðar ÍSS 2024-2025

Haustmót
Íslandsmót
Vormót

Samtals

Fjölnir
28
28
30

86

SA
28
26
22

76

SR
22
24
26

72



Íslandsmeistaramót 2024



Mótahald í Skautahlaupi

Vinnuhópur um skautahlaup vinnur að
skipulagningu speed skating móta á Íslandi,
í samvinnu við mótanefnd og mótshaldara
hverju sinni.

Á þessu tímabili voru haldin eftirfarandi mót
Vormót
Íslandsmeistaramót

Íslandsmeistarar 2024

Junior Women: 
Anna Sigrún Jóhannesdóttir
Junior Men: 
Logi C.F. van der Werve
Senior Women: 
Thamar Melanie Heijstra
Senior Men: 
Erwin van der Werve

Etiam elementum odio ninc nec nunc in
scelerisque. Morbi auctor odio orci eget
dictum faucibus. Vestibulum odio erat
massa, scelerisque non leo odio et.

Nullam odio dui, rutrum a tortor ac,
lobortis accumsan tortor. Proin ultrices
luctus dolor. Pellentesque volutpat odio
quis blandit egestas quisque ultricies.



Junior GrandJunior Grand
Prix 2024Prix 2024

Að þessu sinni átti Ísland rátt á því að senda
keppendur á tvö mót á unglingamótaröðinni,
ISU Junior Grand Prix.

Fulltrúi ÍSS var:
Sædís Heba Guðmundsdóttir, LSA

Fyrra mótið semSædís Heba keppti á var
JGP Riga Cup í Lettlandi. Hún fór með
þjálfara sínum, Jana Omelinova, ásamt
liðsstjóra frá ÍSS, Kötlu Rún Ísfeld. Einnig
sendi ÍSS dómara á mótið, Höllu Björgu
Sigurþórsdóttur. 
Á fyrra keppnisdeginum voru ekki allir hluta
prógrammsins að ganga upp hjá Sædísi og
var hún með tvö föll. Hún fékk fyrir stutta
prógrammið 28.41 stig og 34.sætið eftir
daginn.
Seinni keppnisdagurinn gekk betur, en
tæknilegar villur settu strik í reikninginn.
Fyrir frjálsa prógrammið fék hún 57.67 stig
og 31.sætið þann daginn.
Heildarstigin hennar voru 86.08 og
31.sætið samanlagt.

Seinna mótið var Solidarity Cup, í Gdansk Póllandi. Þangað fór Sædís Heba
með þjálfara sínum og liðsstjóra, Kristínu Ómarsdóttur. Einnig var sendur
dómari á vegum ÍSS.
Á fyrra keppnisdegi voru flest tæknileg atriði að ganga upp hjá Sædísi. Sem
sýndi sig í góðum einkunnum fyrir Components (innihald prógrams). Fyrir
stutta prógrammið fékk hún 37.46 stig og 28.sætið eftir daginn.
Seinni keppnisdagurinn hennar gekk einnig nokkuð vel. Fékk hún fyrir frjálsa
prógrammið 68.99 stig og 28.sætið eftir daginn.
Heildarstigin hennar voru 106.45 og 27.sætið samanlagt.
Góð frumraun á JGP mótaröðinni hjá Sædísi Hebu með bestu stig tímabilsins
á seinna mótinu.
Með þessari frammistöðu er hún að stimpla sig inn sem einn sterkasta
Junior skautara ÍSS.



Í Basic Novice var Ermenga Sunna
Víkingsdóttir, Fjölni, í öðru sæti og
Elysse Marie Alburo Mamalias, SR, í
þriðja.
Í Intermediate Novice var Unnur
Þorbjörg Ragnarsdóttir, SR, í fyrsta
sæti. Kolbrún Jóhanna Sveinsdóttir,
SR, var í öðru. Og í þriðja var Ilma
Kristín Stenlund, SR.
Í Intermediate Women var Elva Ísey
Hlyndsdóttir, Fjölni, í fyrsta sæti.
Önnur var Ágústa Ólafsdóttir, SR. Og í
þriðja sæti var Lilja Harðardóttir,
Fjölni.
Advanced Novice kepptu með stutt og
frjálst prógram. Í stutta prógramminu
var Elín Katla Sveinbjörnsdóttir, Fjölni,
sú þriðja. En eftir frjálsa prógrammið
hafnaði hún í fjórða sæti samanlagt.

Northen Lights Trophy

Stjórn ÍSS ákvað að gera breytingu á
alþjóðlegu mótahaldi og hætta þátttöku á
RIG. Þess í stað var sett upp nýtt
alþjóðlegt mót, Northern Lights Trophy
(NLT). Mótið var haldið í fyrsta sinn í
október 2024 og gekk mótahald og
skipulag mjög vel. Ákveðið var í framhaldi
að halda áfram með þessa nýjung og er
NLT 2025 áætlað í október.

Föstudaginn 25. október hófst Northern
Lights Trophy 2024. Keppendur voru
mættir frá fjölmörgum löndum ásamt
öllum fremstu skauturum Íslands.
Mótið er tvískipt, annars vegar opið
alþjóðlegt mót á lista ISU þar sem keppt er
í flokkum Junior og Senior og hins vegar
opið alþjóðlegt klúbbamót (e.interclub) þar
sem keppt var í flokkum Basic Novice,
Intermediate Novice, Intermediate
Women/Men og Advanced Novice.



Evrópumeistaramót ISU

Evrópumeistaramótið fór fram í Tallin
í Eistlandi.
Júlía Sylvía Gunnarsdóttir og Manuel
Piazza voru fyrsta parið til að keppa
fyrir hönd Íslands á Evrópumóti á
listskautum.
Parið mætti ásamt þjálfurum og
liðsstjóra til Tallinn. Eftir glæsilega
frammistöðu á æfingum var dregið í
keppnisröð. Þar sem þau Júlía og
Manuel höfðu aðeins skautað saman í
nokkra mánuði höfðu þau ekki enn
komist inn á heimslista og brutu því
ísinn með því að stíga fyrst á svellið.

Frammistaða þeirra á mótinu var með
besta móti og fengu þau 48.58 stig
fyrir stutta prógrammið, 18.sætið í
heildina.
Því miður dugði það ekki til þess að
koma þeim áfram í frjálsa prógrammið
en reynslan mun gefa þeim byr undir
báða vængi í undirbúningi fyrir næsta
tímabil. 

Þau hafa þegar tryggt sér keppnisrétt
á Evrópumeistaramóti ISU 2026



Norðurlandamót 2025

Norðurlandamótið fór fram í Asker í
Noregi.
Að þessu sinni átti ÍSS 4 fulltrúa á
mótinu sem allar kepptu í Advanced
Novice Girls

Auk þeirra í ferðinni voru þjálfararnir
Benjamin Naggiar og Ilaria Nogaro
ásamt liðsstjóra ÍSS Svövu Hróðný
Jónsdóttur.
Einnig voru tveir fulltrúar á
dómarapanel þær María Fortescue og
Halla Björg Sigurþórsdóttir.

Keppendur ÍSS voru

Arna Dís Gísladóttir
Elín Katla Sveinbjörnsdóttir
Katla Karítas Yngvadóttir
Ylfa Rún Guðmundsdóttir



EYOWF 2025

European Youth Olympic Winter
Festival (EYOWF) var haldið í Georgíu
9. – 16. Febrúar. 
Fulltrúi ÍSS á leikunum var 
Sædís Heba Guðmundsdóttir. 

Hún lagði í ferðalagið til Georgíu með
þjálfara sínum Jönu Omelinova og
liðsstjóra ÍSS Þóru Sigríði Torfadóttur.
ÍSS átti einnig dómara á leikunum,
Höllu Björgu Sigurþórsdóttur.
Í heildina fóru 16 íþróttamenn frá
Íslandi ásamt þjálfurum, liðsstjórum,
dómara, sjúkraþjálfara og
fararstjórum frá ÍSÍ.



Vetrarleikar Special Olympics voru haldnir í
Torino á Ítalíu 8.-15. mars sl.
Ísland átti tvo keppendur á skautum að þessu
sinni, en það er fullur úthlutaður kvóti. Þau
Védís Harðardóttir og Bjarki Rúnar Steinarsson
héldu til Ítalíu ásamt þjálfurum sínum þeim
Hönnu Rún Ragnarsdóttur og Andra Frey
Magnússyni. Einnig voru fulltrúar frá Special
Olympics Iceland og gaman að segja frá því
að Ísland átti fyrsta Unified Media Team á
Special Olympics.

SpecialSpecial
OlympicsOlympics

Special OlympicsSpecial Olympics
World Winter GamesWorld Winter Games

Sjórn ÍSS samþykkti að Special Olympics
vika ÍSS verði haldin í maí ár hvert. Vikan
verður með ólíku sniði ár hvert en leitast
verður við að mæta þörfum Skautadeildar
Asparinnar, ÍF og ÍSS hverju sinni. Í maí
2024 fór verkefni fram í fyrsta sinn þegar
Icecup Camp var haldið í Egilshöll.
Viðburðurinn var skipulagður af
Skautadeild Aspar með stuðningi frá ÍSS
undir stjórn Evu Hrundar Willatzen og
Helgu Olsen.

Viðburðurinn var fjölþættur þar sem áhersla
var lögð á að sú fræðsla sem boðið var
upp á myndi nýtast Íslandi sem og öðrum
þátttökuþjóðum sem best og væri þá
lagður grunnur að áframhaldandi
verkefnum. 
Það módel sem nýtt hefur verið hér á
Íslandi er ákveðin fyrirmynd er varðar
samstarf og samvinnu Special Olympics,
ÍSS og samvinnu aðildarfélaga ÍSS og hefur
það vakið mikla athygli innan SO
samfélagsins sem og annarra landa sem
standa að þjálfun einstaklinga með fötlun
innan skautaíþrótta..

Special Olympics vikan

Ferðin gekk með eindæmum vel og var hún
ógleymanleg upplifun og reynsla fyrir alla
þátttakendur.
Bjarki Rúnar var fyrri til þess að keppa og
hreppti hann annað sætið í sínum keppnisflokki.
Védís keppti degi seinna og náði hún þriðja
sæti í sínum keppnisflokki.
Auk þess að keppa þá eru fjölmargt sem fer
fram á svona stórri íþróttahátíð. Opnunarhátíð
og lokahátíð eru stórir viðburðir og þess á
milli eru ýmis verkefni og viðburðir. Má þar til
dæmis nefna Healthy Athletes Program og
heimsóknir.
Við heimkomu í Keflavík stóð svo lögreglan á
Suðurnesjum heiðursvörð fyrir keppendur.



Skautahlaup

Á tímabilinu hefur verið haldið áfram
með þróun og uppbyggingu á
skautahlaupi.
Eins og stendur eru þrjú aðildarfélög
með æfingar í skautahlaupi og sjáum
við framþróun hjá íslenskum
skautahlaupurum.
ÍSS sótti um aðild að Speed Skating
hluta ISU, en fékk því miður neitun. Er
þetta í annað sinn sem Ísland sækir
um þessa aðild. Eftir samráð við
þróunarnefnd ISU, sem og aðra
sérfræðinga innan ISU, teljum við
okkur vera í réttum farvegi og ætti
ekki að líða að löngu þar til að við
fáum umsókn frá okkur samþykkta.
Haldið var, samhliða Vormóti ÍSS,
fyrsta Íslandsmeistaramótið í Short
Track á Íslandi.

Í apríl sendi ÍSS fulltrúa á
European Speed Skating
Conference sem haldin var í Prag,
Tékklandi. 
Þóra Gunnarsdóttir fór sem
fulltrúi ÍSS og flutti þar erindi fyrir
hönd okkar ásamt því að styrkja
tengsl okkar við ISU og aðra
meðlimi. 
Kynningin fór mjög vel og komu
góðar upplýsingar og tengingar út
úr samtölunum.

Ákveðið var að bjóða fram Ísland
sem fundarstað fyrir Evrópuþing
árið 2027.



SkautasambandSkautasamband
Íslands 30 áraÍslands 30 ára

Skautasamband Íslands (ÍSS) var stofnað árið
1995 og var í upphafi skipt upp í hlaupadeild
og hokkídeild. Hlaupadeild Skautasambandsins
hafði yfirumsjón með listskautum, auk þess
sem gert var ráð fyrir að skautahlaup félli
undir þá deild líka. 

Þann 28. febrúar síðast liðinn fagnaði ÍSS
30 ára afmæli.
Í tilefni af því var boðið til fögnuðar í
Skautahöllinni á Akureyri þann 1. mars sl.
Héldu þar nokkrir aðilar erindi ásamt því að
Þóra Gunnarsdóttir færði sambandinu gjöf
og Svava Hróðný Jóndsóttir, formaður, fór
yfir sögu ÍSS og óskir um framtíðina.

Stjórn ÍSS ákvað að í tilefni af 30 ára
afmæli ÍSS myndu 7 heiðurverðlaun ÍSS
vera afhent.
Tvenn silfurverðlaun til skautara sem hafa
sett mark sitt á skauraíþróttir á Íslandi, þær
Sigurlaugu Harðardóttur og Kristínu
Harðardóttur.
Og svo fimm gullverðlaun, en þau eru veitt
þeim sem unnið hafa ötult starf í yfir 20 ár
fyrir skautaíþróttir á Íslandi. Handhafar
gullverðlaunanna voru; Helga Olsen, Sunna
Björg Mogensen, Sólveig Dröfn
Andrésdóttir, María Fortescue og Svava
Hróðný Jónsdóttir.



ISU Congress

59. alþjóðaþing ISU fór fram í Las
Vegas í jún í 2024.
ÍSS átti þrjá fulltrúa á þinginu og var í
fyrsta sinn áheyrnarfulltrúi á
skautahlaups-hluta þingsins frá Íslandi.
Fulltrúar ÍSS voru Svava Hróðný
Jónsdóttir, formaður ÍSS, María
Fortescue, framkvæmdastjóri ÍSS, og
Þóra Gunnarsdóttir, fulltrúi
þróunarmála, en hún fór sem
áheyrnarfulltrúi hjá skautahlaupi.

Dagskráin á þinginu var þétt og mörg
stór málefni á dagskrá. Helst ber að
nefna að samþykkt var að ganga í
stjórnarskrárbreytingu hjá ISU sem
felur í sér að vinnuhópar og
lögfræðingar hafa unnið allt síðasta
tímabil að uppfærslu og breytingum á
stjórnarskránni. 

Hafa verið haldnir fundir og
námskeið í tengslum við þessar
breytingar og var svo núna í mars
haldnar ráðstefnur og vinnustofur
fyrir sambandsaðila. ÍSS átti tvo
fulltrúa á ráðstefninnu sem fór
fram samhliða Heimsmeistara-
mótinu á listskautum í Boston.
Að lokum mun svo vera haldið
aukaþing í Lausanne, í Sviss, í júlí
2025. Þar mun ÍSS eiga fulltrúa
þegar kosið er um samþykkt á
nýrri stjórnarskrá ISU.



Uppbygging & þróun

Eins og síðustu ár hafa fulltrúar ÍSS
unnið ötult starf í átt að uppbyggingu á
fleiri skautasvellum á Íslandi. Vinnan er
áframhaldandi og mikilvæg fyrir þróun
skautaíþrótta á Íslandi, því eins og allir
innan skautasamfélagsins vita þá er
vöntun á ístíma hjá öllum.

Unnið hefur verið áfram í þeim
tengslum sem við þegar höfðum
myndað og einnig hefur verið gott
samráð við Íshokkísamband Íslands.
Samvinna þessara sambanda er
mikilvæg til þess að unnið sé að
uppbyggingu sem hentar öllum ís
íþróttum. Samvinnan hefur gengið
mjög vel þar sem allir hagsmunaaðilar
hafa verið boðaðir á fundi ásamt því að
framkvæmdastjórar beggja sambanda
hafa unnið vel saman og erum við viss
um að það er bjart framundan í þessum
efnum. Má til dæmis nefna að í
kosningaferli “Okkar Kópavogs” var
hugmynd um vélfryst svell í
Kópavogsdal ein af þeim hugmyndum
sem komust áfram á framkvæmdastig.

Samhæfður skautadans, synchro,
hefur loksins á vorönn átt fastar
æfingar í Reykjavík. 
Þetta er mjög jákvæð þróun. 
Og eins og svo ítrekað hefur verið
kynnt þá er þessi grein sú grein
innan listskauta sem spornar
helst við brottfalli unglinga.



Að lokum

Íslenskir skautarar hafa staðið sig
vel bæði innanland sem og erlendis.

Við horfum björtum augum til
framtíðar og sjáum fram á
endurtekna þátttöku íslenskra
skautara á stórmótum. 
Þetta er eingöngu mögulegt með
góðum stuðningi við afreksstarf og
styrkveitingum í þau verkefni.

Stefna ÍSS er að auka framþróun
allra skautaíþrótta í landinu ásamt
því að stuðla að uppbyggingu
mannvirkja í öllum landshlutum.
Þessari vinnu verður haldið áfram í
góðri samvinnu ÍSS við
aðildarfélögin og Íshokkí-samband
Íslands.

Stjórn ÍSS vill koma á framfæri
þakklæti til allra sem komið hafa
að vinnu ÍSS síðastliðið ár;
Sjálboðaliðar, nefndarmenn,
starfsmenn, keppendur, þjálfarar,
stjórnir félaga, foreldrar og aðrir
aðstandendur hafa hjálpast að við
að gera umhverfi íþróttarinnar
sem best og heilbrigðast og er
það von stjórnar að sú vinna muni
halda áfram.


